	[bookmark: _Toc351793322][bookmark: _Toc378071685]

Deċiżjoni 20 ‑ Mistoqsijiet Parlamentari

	
	

	Deċiżjoni tas‑Sedja mogħtija mill‑Ispeaker Lawrence Gonzi

	
	

	Talba
	Magħmula f’Seduta 499 tas‑16 ta’ Jannar 1996 mill‑Onor. George Vella b’oġġezzjoni għal tweġiba għal Mistosija Parlamentari li tgħid ‘Peress li l‑Onor. Membru wera biċ‑ċar li m’għandu ebda interess ġenwin ikun infurmat bil‑fatti...’

	
	

	Bażi
	Mistoqsija Parlamentari 30491
Erskine May, 21 Edizzjoni, pġ. 294, 295

	
	

	Mogħtija
	Seduta 500 tas‑17 ta’ Jannar 1996 

	
	

	Konklużjoni
	Minkejja l‑fatt illi fl‑opinjoni tas‑Sedja, it‑tweġiba kif mogħtija fiha premessa li mhijiex relevanti għall‑mistoqsija, l‑Ispeaker ma setax jilqa’ l‑point of order magħmul mill‑Onor. Vella peress li point of order ma jistax jitqajjem fuq mistoqsija li ma tkunx ġiet imsejħa.

	
	

	Deċiżjoni
	Qabel ma ngħaddu għall‑mistoqsijiet nixtieq nirriferi għall‑point of order imressaq mill‑Onor. George Vella fis‑seduta 499 tat‑Tlieta 16 ta’ Jannar, 1996 rigward it‑tweġiba għall‑mistoqsija parlamentari numru 30491. Jeżistu diversi rulings rigward il‑kontenut tat‑tweġibiet ministerjali għall‑mistoqsijiet parlamentari. Permezz ta’ dawn ir‑rulings ġew stabbiliti ċerti regoli u kriterji li huma bbażati fuq il‑prinċipji esposti fl‑Erskine May. 

Fost dawn il‑prinċipji nsibu żewġ kriterji li huma applikabbli għal dan il‑każ. L‑ewwel wieħed huwa dak ikkwotat f’paġna 294 (Edizzjoni 21) u ċjoè illi: 

‘an attempt to raise a point of order on a question which has not been called has been ruled out of order’.
  
Dan japplika għall‑każ li l‑Kamra għandha quddiemha għaliex il‑mistoqsija 30491 ma laħqitx ġiet imsejħa fis‑seduta. 

It‑tieni kriterju huwa dak ikkwotat f’paġna 295 u ċjoè: 

‘an answer should be confined to the points contained in the question, with such explanation only as renders the answer intelligible.’

Fl‑opinjoni tas‑Sedja, it‑tweġiba kif mogħtija fiha premessa li mhijiex relevanti għall‑mistoqsija. 

Apparti minn dan, is‑Sedja tħoss li għandha tfakkar lill‑Membri li din il‑Kamra hija l‑post fejn għandhom jiġu trattati l‑kwestjonijiet li jistgħu jitqajmu, u għalhekk il‑Membri għandhom, kemm jista’ jkun joqogħdu lura milli jwieġbu lil xulxin billi jagħmlu stqarrijiet pubbliċi li mhumiex u ma jistgħux ikunu parti mill‑proċeduri parlamentari. Anke jekk dan isir, dawn l‑istqarrijiet pubbliċi m’għandhom qatt jittieħdu bħala l‑metodu kif dan il‑Parlament jingħata sodisfazzjon għall‑kwestjonijiet li jkunu ġew imressqa quddiemu. Din id‑drawwa hemm bżonn li tispiċċa għaliex tnawwar mid‑dinjità tal‑istituzzjoni. Biex dan isir irid ikun hemm il‑kooperazzjoni tal‑Membri kollha ta’ din il‑Kamra ‑ xi ħaġa li s‑Sedja tirrakkomanda bil‑qawwa kollha. 




